
«ԽԱՂՈՂԻ ՀՈՒՄՔՈՎ ՈԳԵԼԻՑ ԽՄԻՉՔՆԵՐԻ ՄԱՍԻՆ» ՀԱՅԱՍՏԱՆԻ 

ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ
ԿԱՏԱՐԵԼՈՒ ՄԱՍԻՆ
ՀՈԴՎԱԾ 1. «Խաղողի հումքով ոգելից խմիչքների մասին» Հայաuտանի Հանրապետության 2008 թվականի հունիսի 10-ի ՀO-135-Ն օրենքի (այuուհետ` oրենք) 4-րդ հոդվածի 1-ին մասի 15-րդ կետի «80» թիվը փոխարինել «96», իսկ  68-րդ կետի «12» թիվը` «4» թվով:

ՀՈԴՎԱԾ 2. Օրենքի 6-րդ հոդվածի.

1. 3-րդ մասը շարադրել հետևյալ խմբագրությամբ`

«3. Խաղողագործական տարածաշրջաններում տարբեր բնակլիմայական առանձնահատկություններ ունեցող խաղողագործական տարածքների առկայության դեպքում` ըստ անհրաժեշտության կարող են առանձնացվել մեկ կամ մի քանի խաղողագործական միկրոշրջաններ:

2. 4-րդ մասից հանել «տարածաշրջանների և» բառերը:  

ՀՈԴՎԱԾ 3. Օրենքի 16-րդ հոդվածի 1-ին մասի «կառավարության» բառը փոխարինել «օրենքով» բառով: 

ՀՈԴՎԱԾ 4. Օրենքի 17-րդ հոդվածը շարադրել հետևյալ խմբագրությամբ`
«ՀՈԴՎԱԾ 17. ԱՇԽԱՐՀԱԳՐԱԿԱՆ ՆՇՈՒՄՈՎ ԳԻՆԻՆԵՐԻ ԱՐՏԱԴՐՈՒԹՅԱՆԸ ԵՎ ՇՐՋԱՆԱՌՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ
1. Աշխարհագրական նշումով գինիներ արտադրողը և (կամ) վերամշակողը և (կամ) պահեստավորողը պարտավոր է առանձին հաշվառել և փաստաթղթավորել աշխարհագրական նշումով գինիների արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակները:       
2. Աշխարհագրական նշումով գինիների արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակների հաշվառման փաստաթղթերը պահպանվում են դրանց վերջին խմբաքանակի իրացումից կամ օգտագործումից հետո առնվազն երեք տարի:

3. Հաշվառման փաստաթղթերի ձևերը սահմանում է լիազոր մարմինը:»
ՀՈԴՎԱԾ 5. Օրենքի 23-րդ հոդվածը շարադրել հետևյալ խմբագրությամբ`
«ՀՈԴՎԱԾ 23. ՀԱՅԿԱԿԱՆ ԿՈՆՅԱԿՆԵՐԻ ԱՐՏԱԴՐՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ
1. Հայկական կոնյակ և (կամ)  հայկական կոնյակի սպիրտ արտադրողը և (կամ) վերամշակողը և (կամ) պահեստավորողը պարտավոր է առանձին հաշվառել և փաստաթղթավորել հայկական կոնյակի արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակները:       
2. Հայկական կոնյակի և հայկական կոնյակի սպիրտի արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակների հաշվառման փաստաթղթերը պահպանվում են դրանց վերջին խմբաքանակի իրացումից կամ օգտագործումից հետո առնվազն երեք տարի:

3. Հաշվառման փաստաթղթերի ձևերը սահմանում է լիազոր մարմինը:»:
ՀՈԴՎԱԾ 6. Օրենքի 36-րդ հոդվածի 1-ին մասը շարադրել հետևյալ խմբագրությամբ`

«1. Խաղողի օղիներն և խաղողի օղիների պատրաստման համար նախատեսված թորվածքներն աշխարհագրական նշում են ստանում կամ այդ նշումից զրկվում են օրենքով սահմանված կարգով:»: 

ՀՈԴՎԱԾ 7. Օրենքի 44-րդ հոդվածը շարադրել հետևյալ խմբագրությամբ`

«ՀՈԴՎԱԾ 44. ԱՇԽԱՐՀԱԳՐԱԿԱՆ ՆՇՈՒՄՈՎ ԽԱՂՈՂԻ ՕՂԻՆԵՐԻ ԱՐՏԱԴՐՈՒԹՅԱՆԸ ԵՎ ՇՐՋԱՆԱՌՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ
1. Աշխարհագրական նշումով խաղողի օղիներ արտադրողը և (կամ) վերամշակողը և (կամ) պահեստավորողը պարտավոր է հաշվառել և փաստաթղթավորել աշխարհագրական նշումով խաղողի օղիների արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության  փուլերում դրանց շարժի և պատրաստի արտադրանքի ստացման ու իրացման քանակները:       
2. Աշխարհագրական նշումով խաղողի օղիների արտադրության համար նախատեսված խաղողի, հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակների հաշվառման փաստաթղթերը պահպանվում են դրանց վերջին խմբաքանակի իրացումից կամ օգտագործումից հետո առնվազն երեք տարի:

3. Հաշվառման փաստաթղթերի ձևերը սահմանում է լիազոր մարմինը:»:

ՀՈԴՎԱԾ 8. Օրենքի 46-րդ և 47-րդ հոդվածների 1-ին մասերի «անչափահասների, հղի կանանց, մեխանիզմների հետ աշխատող օպերատորների, որոշակի առողջական խնդիրներ ունեցողների համար այդ արտադրանքի օգտագործման սահմանափակումների և» բառերը փոխարինել «այդ արտադրանքի օգտագործման հակացուցումները,» բառերով:

ՀՈԴՎԱԾ 9. Օրենքի 50-րդ հոդվածի.

1. Վերնագրի «ՎԵՐԱՄՇԱԿՈՂԸ» բառը փոխարինել «ՎԵՐԱՄՇԱԿՈՒՄԸ» բառով:

2. 1-ին մասի «միայն» բառը փոխարինել «գինեգործական արտադրանքի արտադրությունից» բառերով:

3. 2-րդ մասը շարադրել հետևյալ խմբագրությամբ`
«2. Գինեգործական արտադրանքի մնացորդներ վերամշակողը պարտավոր է առանձին հաշվառել և փաստաթղթավորել վերամշակման համար նախատեսված գինեգործական արտադրանքի մնացորդների, վերամշակումից ստացված արտադրանքի, մասնավորապես` թորումից ստացված սպիրտի մնացորդների, արտադրության ու շրջանառության փուլերում դրանց շարժի և ստացված ու իրացված արտադրանքի քանակները:»:

4. 2-րդ մասից հետո լրացնել հետևյալ բովանդակությամբ նոր 3-րդ, 4-րդ, 5-րդ և 6-րդ մասերը`
«3. Գինեգործական արտադրանքի մնացորդների, վերամշակումից ստացված արտադրանքի մնացորդների, արտադրության ու շրջանառության փուլերում դրանց շարժի և ստացված ու իրացված արտադրանքի քանակների հաշվառման փաստաթղթերը պահպանվում են դրանց վերջին խմբաքանակի իրացումից կամ օգտագործումից հետո առնվազն երեք տարի:

4. Հաշվառման փաստաթղթերի ձևերը սահմանում է լիազոր մարմինը:
5. Գինեգործական արտադրանք արտադրողը և (կամ) վերամշակողը պարտավոր է յուրաքանչյուր տարի` մինչև դեկտեմբերի 1-ը լիազոր մարմին ներկայացնել տեղեկատվություն խաղողի տվյալ տարվա բերքի գնման քանակների և միջին գնի մասին:
6. Գինեգործական արտադրանքի մնացորդներ վերամշակողը պարտավոր է յուրաքանչյուր տարի` մինչև հաջորդող տարվա փետրվարի 1-ը լիազոր մարմին ներկայացնել տեղեկատվություն վերամշակված գինեգործական արտադրանքի մնացորդների և ստացված պատրաստի արտադրանքի, մասնավորապես` թորումից ստացված սպիրտի քանակների մասին:»:
ՀՈԴՎԱԾ 10. Օրենքի 54-րդ հոդվածի.

1. 2-րդ մասի «Իզոտոպային տվյալների ազգային բանկը» բառերը փոխարինել «Լիազոր մարմինը» բառերով:

2. 3-րդ մասի «իզոտոպային բաղադրության տվյալների ազգային բանկ» բառերը փոխարինել «լիազոր մարմին» բառերով:
3. 3-րդ մասից հետո լրացնել հետևյալ բովանդակությամբ նոր 3.1-րդ մասը.

 «3.1 Կառավարությունը սահմանում է գինեգործական արտադրանք արտադրողների կողմից արտադրության մեջ օգտագործվող, իզոտոպային բաղադրության փորձաքննության համար անհրաժեշտ, խաղողագործական ու գինեգործական արտադրանքի նմուշների լիազոր մարմնին տրամադրման կարգը:»:

4. 5-րդ մասի «, նմուշառման կարգը և նմուշների քանակը սահմանում է կառավարությունը» բառերը փոխարինել «սահմանվում է Հայաստանի ազգային ստանդարտով» բառերով:
ՀՈԴՎԱԾ 11. Օրենքի 57-րդ հոդվածի 2-րդ մասի. 

1. 2-րդ կետից հանել «25-րդ հոդվածի 1-5-րդ մասերի, 26-րդ հոդվածի 1-ին մասի,» բառերը»:
2. 3-րդ կետի «44-րդ հոդվածի 1-ին մասի» բառերը փոխարինել «44-րդ հոդվածի   1-ին և 2-րդ մասերի» բառերով:

3. 3-րդ կետից հետո լրացնել նոր 4-րդ կետ հետևյալ բովանդակությամբ՝
«4) զրկվում է հայկական կոնյակ նշումից գինեգործական այն արտադրանքը, որն արտադրվել է սույն օրենքի 23-րդ, 24-րդ, 25-րդ, 26-րդ, 27-րդ և 28-րդ հոդվածների դրույթների խախտումներով:»:

ՀՈԴՎԱԾ 12. Օրենքի 58-րդ հոդվածի 1-ին մասի. 

1. 1-ին կետը ճանաչել ուժը կորցրած:
2. 2-րդ կետի «2015» թիվը փոխարինել «2017» թվով:
3. 3-րդ և 5-րդ կետերի «2018» թիվը փոխարինել «2015» թվով:

4. 6-րդ կետի «2017» թիվը փոխարինել «2018» թվով:

5. 9-րդ կետի «2015» թիվը փոխարինել «2018» թվով:

ՀՈԴՎԱԾ 13. ԱՆՑՈՒՄԱՅԻՆ ԴՐՈՒՅԹՆԵՐ

1. Օրենքի 54-րդ հոդվածի գործողությունը կասեցնել մինչև 2017 թվականի հունվարի 1-ը` խաղողագործական և գինեգործական արտադրանքի իզոտոպային բաղադրության որոշման համար անհրաժեշտ լրացուցիչ աշխատանքներով պայմանավորված:
2. Մինչև սույն հոդվածի 1-ին մասով նախատեսված ժամկետը օրենքի 54-րդ հոդվածով նախատեսվող հարաբերությունները կարգավորվում են տվյալ հարաբերությունների համար մինչև 2013 թվականի հունվարի 1-ը գործող կարգով և պայմաններով:
ՀՈԴՎԱԾ 14. ԵԶՐԱՓԱԿԻՉ ՄԱՍ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր ՈՒ Մ

«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունման անհրաժեշտության վերաբերյալ

Անհրաժեշտությունը - «Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունումը պայմանավորված է «Խաղողի հումքով ոգելից խմիչքների մասին»              ՀՀ օրենքում (այսուհետ` օրենք) տեղ գտած անճշտությունների շտկման, արդի իրավիճակից բխող որոշ պահանջների վերանայման ու խստացման, նոր դրույթներով լրացման, և առանձին դրույթների գործողության մեջ մտնելու ժամկետներում փոփոխություններ կատարելու անհրաժեշտությամբ: 

Ընթացիկ իրավիճակը և խնդիրները – Օրենքում տեղ գտած որոշ անճշտությունների շտկման, հանրապետության տնտեսության և ոլորտում գործող ձեռնարկությունների ներկայիս հնարավորություններից ելնելով` օրենքի առանձին դրույթներով սահմանված պահանջների փոփոխության և դրանցով պայմանավորված համապատասխան դրույթների ուժի մեջ մտնելու ժամկետների վերանայման կարիք է առաջացել, մասնավորապես, օրենքի. 

        1. 6-րդ հոդվածի 4-րդ մասի պահանջով ՀՀ կառավարությունը պետք է սահմանի խաղողի մշակության տարածաշրջանների և միկրոշրջանների սահմանները, մինչդեռ նույն հոդվածի 1-ին մասով արդեն իսկ սահմանվել են խաղողի մշակության տարածաշրջանները: Այդ պատճառով օրենքի նշված հոդվածն անհրաժեշտ է շարադրել նոր խմբագրությամբ: 

        2. 17-րդ և 36-րդ հոդվածների 1-ին մասերի պահանջով ՀՀ կառավարությունը պետք է սահմանի գինիներին, դրանց պատրաստման համար նախատեսված գինեգործական արտադրանքներին, խաղողի օղիներին և խաղողի օղիների պատրաստման համար նախատեսված թորվածքներին աշխարհագրական նշում տալու և այդ նշումից զրկելու կարգը, սակայն նկատի ունենալով, որ ուժի մեջ է մտել «Աշխարհագրական նշումների մասին»                   ՀՀ օրենքը և դրանից բխող ՀՀ կառավարության 2011 թվականի մարտի 10-ի N 310-Ն որոշմամբ հաստատված` «Աշխարհագրական նշման, ծագման տեղանվան և երաշխավորված ավանդական արտադրանքի հայտերը լրացնելու, ներկայացնելու և քննարկելու կարգը», որոնցով ամբողջությամբ կարգավորում է աշխարհագրական նշումների, ծագման տեղանունների և երաշխավորված ավանդական արտադրանքի գրանցման իրավական պահպանությունը և օգտագործման հետ կապված հարաբերությունները` վերը նշված կարգը սահմանելու անհրաժեշտությունը վերանում է: 

        3. 17-րդ, 23-րդ և 44-րդ հոդվածներով, հնարավոր կեղծումները կանխարգելելու նպատակով` սահմանվել են, որ եթե հայկական կոնյակ, աշխարհագրական նշումով գինի կամ խաղողի օղի արտադրողը արտադրում է նաև գինեգործական այլ արտադրանք, ապա պարտավոր է դրանց արտադրությունը և պահեստավորումն իրականացնել առանձնացված արտադրական տարածքներում: Այսինքն, տնտեսավարողներին պարտադրվում է արտադրական և պահեստային տարածքներն առանձնացնելու համար կատարել լրացուցիչ ծախսեր, սակայն արդյունքում ըստ էության չի լուծվում կեղծումների կանխարգելման խնդիրը:  

4. 10-րդ գլուխը կրում է «Գինեգործական արտադրանքի մնացորդների վերամշակումը և թորումը» վերնագիրը, մինչդեռ այդ գլխում ներառված 50-րդ հոդվածով նշված գործընթացներն ամբողջությամբ, մասնավորապես` գինեգործական արտադրանքի մնացորդների թորման գործընթացի իրականացումը չի կարգավորվում: 

5. 54-րդ հոդվածում առանձին ձևակերպումներ անհրաժեշտ է ներկայացնել նոր խմբագրությամբ: Նույն հոդվածի 5-րդ մասով հանձնարարված է ՀՀ կառավարությանը սահմանել գինեգործական և խաղողագործական արտադրանքի H2 և C13 իզոտոպային բաղադրության միջուկային մագնիսական ռեզոնանսի փորձաքննության մեթոդը, նմուշառման կարգը և նմուշների քանակը, մինչդեռ, ինչպես միջազգային պրակտիկայում, այնպես էլ Հայաստանում փորձարկման մեթոդները սահմանվում են ազգային ստանդարտներով:

6. Օրենքի 54-րդ հոդվածով լիազոր մարմինը 2013 թվականի հունվարի 1-ից պետք է վարի խաղողագործական և գինեգործական արտադրանքի իզոտոպային բաղադրության տվյալների ազգային բանկը: Նշված արտադրանքի իզոտոպային բաղադրությունը որոշվում է ատոմամագնիսական ռեզոնատոր (SNIF-NMR) լաբորատոր սարքավորման միջոցով: Նման սարքավորում Հայաստանի Հանրապետության ոչ մի լաբորատորիայում առկա չէ: Ուստի, դրա ձեռքբերման, գործարկման և կադրերի ուսուցման համար անհրաժեշտ ժամկետներով պայմանավորված` լիազոր մարմնի կողմից ազգային բանկի վարման գործառույթի իրականացումը 2013 հունվարի 1-ից իրատեսական չէ:
Տվյալ բնագավառում իրականացվող քաղաքականությունը – Գինեգործական արտադրանքը, մասնավորապես կոնյակն ու կոնյակի սպիրտը Հայաստանից արտահանվող հիմնական արտադրատեսակներից են և ունեն ծավալային աճի մեծ ներուժ: Բացի այդ, Հայաստանի արտահանմանն ուղղված արդյունաբերական քաղաքականության ռազմավարությամբ կոնյակագործությունն ընդգրկվել է առաջնային ոլորտների շարքում: Այդ պատճառով, ինչպես նաև իրականացվող եվրաինտեգրման պետական քաղաքականության շրջանակներում անհրաժեշտ է ոլորտը կանոնակարգող  ՀՀ օրենսդրությունն ու թողարկվող արտադրանքի ցուցանիշները համապատասխանեցնել միջազգային ընդունված պահանջներին:

Կարգավորման նպատակը և բնույթը – 
- Սույն նախագծով ճշգրտվում և խմբագրվում են օրենքի առանձին դրույթներ, իսկ որոշ դրույթների ուժի մեջ մտնելու ժամկետները փոփոխվում են.

- հայկական կոնյակի, աշխարհագրական նշումով գինու կամ խաղողի օղու արտադրությունը գինեգործական այլ արտադրանքների արտադրությունից առանձնացված տարածքներում իրականացնելու պահանջը փոխարինվում է դրանց շարժը փաստաթղթավորելու մասին պահանջով, 

 - օրենքը լրացվում է գինեգործական արտադրանք արտադրողների և(կամ) վերամշակողների կողմից խաղողի տվյալ տարվա բերքի գնման քանակների և միջին գնի, ինչպես նաև վերամշակված գինեգործական արտադրանքի մնացորդների և ստացված պատրաստի արտադրանքի, մասնավորապես` թորումից ստացված սպիրտի քանակների վերաբերյալ լիազոր մարմնին տեղեկատվություն տրամադրելու մասին պահանջով,
- օրենքը լրացվում է վերամշակման համար նախատեսված գինեգործական արտադրանքի մնացորդները, վերամշակումից ստացված արտադրանքը, մասնավորապես` թորումից ստացված սպիրտի մնացորդները, արտադրության ու շրջանառության փուլերում դրանց շարժը և ստացված ու իրացված արտադրանքի քանակները փաստաթղթավորելու մասին պահանջներով:
Նախագծի մշակման գործընթացում ներգրավված ինստիտուտները և անձինք – Նախագիծը մշակվել է ՀՀ գյուղատնտեսության նախարարության աշխատակազմի կողմից և լրամշակվել է Հայկական կոնյակագործների և Հայ գինեգործների միությունների առաջարկությունների հիման վրա: 
Ակնկալվող արդյունքը – Սույն որոշման նախագծի ընդունմամբ ակնկալվում է, որ հնարավորություն կստեղծվի առավել արդյունավետորեն կանխարգելելու հայկական կոնյակների, աշխարհագրական նշումով գինիների և խաղողի օղիների կեղծումները` առանց ոլորտում գործող տնտեսավարողների կողմից լրացուցիչ ներդրումներ կատարելու, բացի այդ օրենքի որոշ դրույթների ուժի մեջ մտնելու ժամկետների փոփոխությունը հնարավորություն կընձեռի խուսափելու տնտեսության և փոքր ու միջին ձեռնարկատիրության վրա դրանց բացասական ազդեցությունից: 
ՏԵՂԵԿԱՆՔ 

«ԽԱՂՈՂԻ ՀՈՒՄՔՈՎ ՈԳԵԼԻՑ ԽՄԻՉՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունման կապակցությամբ անհրաժեշտություն է առաջանում համապատասխան լրացումներ կատարել Վարչական իրավախախտումների վերաբերյալ Հայաստանի Հանրա-պետության օրենսգիրքում:  

ՏԵՂԵԿԱՆՔ
«ԽԱՂՈՂԻ ՀՈՒՄՔՈՎ ՈԳԵԼԻՑ ԽՄԻՉՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

ՏԵՂԵԿԱՆՔ
««ԽԱՂՈՂԻ ՀՈՒՄՔՈՎ ՈԳԵԼԻՑ ԽՄԻՉՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի մասին հասարակությունը չի իրազեկվել և նախագծի մշակմանը մասնակցություն չի ունեցել:

ԱՄՓՈՓԱԹԵՐԹ

«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ստացված դիտողությունների և առաջարկությունների

	Առաջարկության հեղինակը, 

գրության ամսաթիվը, 

գրության համարը
	Առաջարկության բովանդակությունը

	Եզրակացություն
	Կատարված փոփոխությունը

	1
	2
	3
	4

	1. ՀՀ արդարադատության նախարար,

03.06.2013թ.,

N 01/3134-13
	    1. Նախագիծը համապատասխանում է Հայաստանի Հանրապետության  Սահմանադրությանը: 

    2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 

    3. Նախագծում իրավական այլ ակտերի նորմերի անհարկի կրկնություններ առկա չեն:

    4. Նախագծում անհրաժեշտ բոլոր հարցերը կարգավորված չեն: Այսպես՝ նախագծի 9-րդ հոդվածի 4-րդ մասով լրացվող 5-րդ և 6-րդ մասերը գինեգործական արտադրանք արտադրողի և վերամշակողի համար լիազոր մարմին համապատասխան տեղեկատվություն ներկայացնելու պարտադիր պահանջ են նախատեսում: Այդ առումով  պարզ չէ, թե նշված պահանջները չկատարելու դեպքում ինչ իրավական հետևանքներ կարող են առաջանալ իրավաբանական և ֆիզիկական անձանց համար, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 11-րդ հոդվածի 3-րդ մասում «նոր» բառից հետո անհրաժեշտ է լրացնել «4-րդ» թիվը,


2/ նախագծի 12-րդ հոդվածի 6-րդ մասի կապակցությամբ հայտնում ենք, որ օրենքի 58-րդ հոդվածի 1-ին մասի 10-րդ կետի համաձայն՝ 51-րդ հոդվածի 2-ից 4-րդ մասերը 2013 թվականի հունվարի 1-ից արդեն ուժի մեջ են մտել: Այդ առումով նախագծի 12-րդ հոդվածի 6-րդ մասն անհրաժեշտ է հանել:


7. Նախագիծն անհրաժեշտ է համապատասխանեցնել սույն եզրակացության 4-րդ և 6-րդ կետերին:

Միաժամանակ հայտնում ենք, որ ներկայացված ՀՀ օրենքի նախագծի նախկին խմբագրության վերաբերյալ Հայաստանի Հանրապետության արդարադատության նախարարությունը պետական փորձագիտական եզրակացություն է ներկայացրել Հայաստանի Հանրապետության գյուղատնտեսության նախարարություն՝ իր 2012 թվականի օգոստոսի 20-ի թիվ 01/5107-12 գրությամբ։ 


	 4. Առաջարկութ-յունն ընդունելի է:

Համաձայն «Խա-ղողի հումքով ոգելից խմիչք-ների մասին»  ՀՀ օրենքի 57-րդ հոդվածի 1-ին մասի օրենքի դրույթները խախտողները պատասխանա-տվություն են կը-րում օրենքով սահմանված կարգով: Այդ պատճառով     ՀՀ գյուղատնտե-սության նախա-րարության կողմից կմշակվի և շրջանառու-թյան մեջ կդրվի «Վարչական իրավախախ-տումների վերա-բերյալ» Հայաս-տանի Հանրա-պետության օրենսգիրքում լը-րացումներ կա-տարելու մասին» ՀՀ օրենքի նա-խագիծը:  
  6.
 1) Ընդունվել է:

 2) Ընդունվել է:

 
	  6.

   1) Նախագծի 11-րդ հոդվածի 3-րդ մասում «նոր» բառից հետո լրացվել է «4-րդ» թիվը:
   2) Նախագծի 12-րդ հոդվածի 6-րդ մասը հանվել է:



	2. ՀՀ ֆինանսների նախարար, 

21.05.2013թ.,

N 1/4.5-2/6890-13
	     Դիտողություններ և առաջարկություններ չկան: 
	
	

	3. ՀՀ տնտեսական մրցակցության պաշտպանության պետական հանձնաժողովի նախագահ,

14.02.2013թ.

N ԱՇ/ԱՊN15/2011/53-13
	1. Արդյոք 23-րդ հոդվածում նշված հաշվառումը վերաբերում է նախորդ ժամանակաշրջանից արդեն իսկ առկա մնացորդներին, եթե ոչ, ապա հսկողական միջոցառումները արդյունավետ դարձնեու նպատակից ելնելով առաջարկում ենք, որ կազմակերպությունները մնացորդների վերաբերյալ հաշվառումը տանեն` ըստ ժամանակահատվածի և ըստ տեսակների:
2. Հարկ է նշել, որ Օրենքի 50-րդ հոդվածի 5-րդ կետը հակասում է ազատ շուկայական գնագոյացման տրամաբանությանը, քանի որ կարող են լինել կազմակերպություններ որոնք  կմթերեն իրենց արտադրանքը կամ այլ արտադրողներից  ձեռք կբերեն ավելի ցածր գներով, ինչը վերջիններիս հնարավորություն կարող է տալ ավելի ցածր գնով իրացնել իրենց արտադրանքը: Մինչդեռ Օրենքի 50-րդ հոդվածի 5-րդ կետի համաձայն կազմակերպությունները ստիպված կլինեն իրենց արտադրանքի օտարման գինը հաշվարկել` ըստ խաղողի մթերման միջին գնի, որը ակնհայտորեն գնային  կախվածություն մեջ կդնի առավել արդյունավետ աշխատող տնտեսվարող սուբյեկտներին: Ուստի առաջարկում ենք հանել կամ լրամշակել 5-րդ և 7-րդ կետերը:

3.Առաջարկում ենք, 54-րդ հոդվածում սահմանել, որ խաղողագործական և գինեգործական արտադրանքի նմուշները լիազոր մարմնին տրամադրումը կատարվի ոչ թե համապատասխան ընկերությունների կողմից, այլ արտադրանքի նմուշները ձեռք բերվեն լիազոր մարմնի կողմից` շուկայում վաճառվող օրինակներից:
	1.  23-րդ հոդ​վա​ծում նշված հաշվառումը վե​րաբերում է նաև նախորդ ժամա​նա​կաշրջանից ար​դեն իսկ առ​կա մնացորդ​ներին, և առա​ջար​կությունը հաշվի կառնվի հաշվառման փաս​տաթղթերի ձևերը սահ​մանելիս: 
2. Ընդունվել է:

3. Արտադրանքի շուկա​յում վա​ճառվող օրի​նակների նմուշ​ները լիազոր մարմինը ձեռք կբերի պետա​կան վե​րա​հսկո​ղության շրջա​նակ​ներում, իսկ իզոտո​պային բաղա​դրության տվյալ​ների ազ​գային բանկը պետք է ընդգրկի ոլորտում գործող բոլոր տնտե​սավարողների կողմից օգտա​գործվող խաղո​ղագործական արտադրանքի  և դրանից ստաց​ված գինե​գործական ար​տադրանքի տվյալները, այդ պատճառով նմուշ​ները պետք է տրամադրվեն ընկերություննե​րի կողմից օրեն​քի տվյալ դրույթի կիրարկումն ա​պա​հովելու նպա​տակով մշակ​վելիք գինե​գործական ար​տադրանք ար​տադրողների կող​մից արտադ​րության մեջ օգ​տագործվող, իզոտոպային բաղադրության փորձաքննութ-յան համար ան​հրա​ժեշտ, խա​ղո​ղագործական ու գինեգոր​ծական արտա​դրանքի նմուշ​ների լիազոր մարմնին տրա​մադրման կար​գին համապա​տասխան: 
	2. Օրենքի 50-րդ հոդվածի 2-րդ մասը  (նախագծի 9-րդ հոդվածի 3-րդ և 4-րդ մասերը) շարադրվել է այլ խմբագրությամբ: 


	4. ՀՀ էկոնոմիկայի նախարար,

12.02.2013թ.

N 01/11.5/680-13
	Ի կատարումն ՀՀ վարչապետի ս.թ. հունվարի 14-ի              N 02/23.8/313-13 հանձնարարականի` հայտնում ենք, որ ՀՀ էկոնոմիկայի նախարարությունն աշխատանքնային կարգով քննարկել է «Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը Գինեգործության և կոնյակագործության ոլորտային խորհրդի շրջանակներում:
Կից ներկայացնում ենք վերոնշյալ նախագծի վերաբերյալ խորհրդի անդամների կողմից ներկայացված առաջարկությունները: 


	
	

	5. «Երևանի կոնյակի գործարան» ՓԲԸ
	Օրենքի 50-րդ հոդվածի 5-ին մասում (նախագծի 9-րդ հոդված) նախատեսվում է սահմանել, որ «գինեգործական արտադրանքի մնացորդների օտարման նվազագույն գինը, դրանցում պարունակվող 1 բացարձակ լիտր սպիրտի հաշվարկով, պետք է լինի ոչ պակաս, քան համապատասխան տնտեսավարողի կողմից տվյալ տարվա խաղողի բերքից 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքի 40 տոկոսը` հաշվարկված լիազոր մարմնի կողմից արձանագրված գնման միջին գներով» 

Տվյալ նորմում «1 բացարձակ լիտր սպիրտի պարունակությամբ գինի » արտահայտության օգտագործումը միանգամայն անընդունելի է, քանի որ դրա, արդյունքում մնացորդի օտարման նվազագույն գինը կլինի անողջամտորեն բարձր: Այսպես, 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքը խաղողի արժեքը խաղողի 120 ՀՀ դրամ միջին գնի դեպքում կկազմի շուրջ 1320 ՀՀ դրամ, քանի որ 1 բացարձակ լիտր սպիրտի պարունակությամբ գինի ստանալու համար միջինում օգտագործվում է մոտ 11 կգ խաղող: Համապատասխանաբար, մնացորդի օտարման նվազագույն գինը կկազմի ավելի քան 500 ՀՀ դրամ, ինչը մի քանի անգամ գերազանցում է նման մնացորդների շուկայական գները:

Համապատասխանաբար, կարծում ենք մնացորդի նվազագույն գինը պետք է սահմանել որպես կոնկրետ գումար (օրինակ` 50 ՀՀ դրամ), կամ կապել ոչ թե 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքին, այլ 1 լիտր գինի ստանալու համար միջինում օգտագործված խաղողի ընդհանուր արժեքին: Ընդ որում, կարծում ենք առաջին տարբերակը ընդհանուր առմամբ նախընտրելի է, քանի որ հատկապես մթերման ընթացքում և դրանից անմիջապես հետո հնարավոր չի լինի որոշել տվյալ մթերման ընթացքում ձևավորված մնացորդների նվազագույն գինը, քանի որ դեռ հայտնի չի լինի տվյալ տարվա մասով լիազոր մարմնի կողմից արձանագրված խաղողի միջին գինը:
	Ընդունվել է: 
	Օրենքի 50-րդ հոդվածի 2-րդ մասը  (նախագծի 9-րդ հոդվածի 3-րդ և 4-րդ մասերը) շարադրվել է այլ խմբագրությամբ:


	6. «Հայ գինեգործների միություն»
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակի հետ համաձայն ենք, բացառությամբ

Հոդված 58-ի առաջին մասի կետ 2-ի, որը պետք է շարադրել հետևյալ կերպ

2) 10-րդ հոդվածի 4-րդ մասի, 11-րդ հոդվածի, որոնք ուժի մեջ են մտնում 2015թ. հունվարի 1-ից, և 14-րդ հոդվածի 8-րդ մասի, որն ուժի մեջ է մտնում 2017թ. հունվարի 1-ից, 3-րդ և 5-րդ կետերի «2018» թիվը փոխարինել «2015» թվով:  
	Ընդունվել է: 


	Նախագծի 12-րդ հոդվածը լրացվել է նոր 2-րդ մասով հետևյալ բովանդակությամբ «2. 2-րդ կետի «2015» թիվը փոխարինել «2017» թվով:»: 

	7. Հայաստանի արդյունաբերողների և 

գործարարների (գործատուների) միություն
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առարկություններ և դիտողություններ չունենք:
	
	

	8. «Իջևանի գինու գործարան» ԲԲԸ
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ և առարկություններ չունենք:
	
	

	9. ՀՀ էկոնոմիկայի նախարար,

07.11.2012թ.

N 01/11.5/5995-12
	Առաջարկություններ և առարկություններ չկան:

Միաժամանակ տեղեկացնում ենք, որ վերոնշյալ նախագիծը Գինեգործության և կոնյակագործության ոլորտային խորհրդի քարտուղարության միջոցով ներկայացվել է ոլորտի ընկերություններին և միություններին` կարծիքի, և վերջիններիս կողմից Նախագծի վերաբերյալ առաջարկություններ և դիտողություններ չեն ստացվել:
	
	

	10. ՀՀ կառավարության աշխատակազմի

իրավաբանական վարչության պետ,

31.10.2012թ.,
N 02/23.2/15236-12
	1. Նախագծի 2-րդ հոդվածի 1-ին մասում «խաղողագործական միկրոշրջանների» բառերը փոխարինել «խաղողագործական տարածքների» բառերով:

2. Նախագծի 5-րդ հոդվածով նոր շարադրվող 23-րդ հոդվածի 4-րդ մասով նախատեսվող պարտավորությունն անհրաժեշտ է հիմնավորել: Միաժամանակ, դրա առկայության անհրաժեշտության դեպքում հարկ է հիմնավորել, թե ինչու է նման պարտավորություն նախատեսվում միայն հայկական կոնյակ և հայկական կոնյակի սպիրտ արտադրողների, այլ ոչ նաև օղի և գինի արտադրողների նկատմամաբ: Բացի այդ, նշված դրույթի անհրաժեշտությունը հիմնավորելու դեպքում, պետք է սահմանվեն դրույթներ այդ տեղեկությունների հետագա օգտագործումը կարգավորելու վերաբերյալ:

3. 9-րդ հոդվածի 4-րդ մասով նոր լրացվող 6-րդ մասում առաջարկում ենք նախատեսել դրույթ, համաձայն որի լիազոր մարմինը ամեն տարի մինչև դեկտեմբերի 15-ը իր էլ. կայքում կհրապարակի խաղողի տվյալ տարվա բերքի գնման միջին գինը: Բացի այդ, բացակայում է գործուն մեխանիզմների նկարագրությունը, որոնց հիման վրա լիազոր մարմինը կհաշվարկի և կստանա իրատեսական միջին գին:
4. 12-րդ հոդվածի 5-րդ մասն առաջարկում ենք վերանայել, քանի որ օրենքի 51-րդ հոդվածի 4-րդ մասի պահանջն արդեն կատարված է:


	 1. Ընդունվել է:

 2. Ընդունվել է:

 3. Ընդունվել է:

 4. Ընդունվել է:
	  1. Նախագծի 2-րդ հոդվածի 1-ին մասում «միկրոշրջանների» բառը փոխարինվել է «տարածքների» բառով:

  2. Նախագծի 5-րդ հոդվածից հանվել է նոր շարադրվող 23-րդ հոդվածի 4-րդ մասը:

 3. Նախագծի 9-րդ հոդվածի 5-րդ մասից հետո լրացվել են նոր 6-րդ և 7-րդ մասեր, հետևյալ խմբագրությամբ` «6. Գինեգործական արտա​դրանք արտադրողը և(կամ) վերամշակողը պարտավոր է յուրաքանչյուր տարի` մինչև դեկտեմբերի 1-ը լիազոր մարմին ներկայացնել տեղեկատվություն խաղողի տվյալ տարվա բերքի գնման քանակների և միջին գնի մասին:

7. Լիազոր մարմինը յուրաքանչյուր տարի` մինչև դեկտեմբերի 15-ն իր ինտերնետային կայքում հրապարակում է խաղողի տվյալ տարվա բերքի գնման միջին գինը:»:
 4. Նախագծի 12-րդ հոդվածի 5-րդ մասը շարադրվել է հետևյալ խմբագրությամբ` «10-րդ կետի «4» թիվը փոխարինել «3» թվով, իսկ «2013» թիվը փոխարինել «2015» թվով:»:



	11. «Երևանի կոնյակի գործարան» ՓԲԸ,

06.11.2012թ. (էլոկտրոնային փոստ)
	Ստորև ներկայացնում եմ «Երևանի կոնյակի գործարան» ՓԲԸ դիտարկումները ներկայացված նախագծի առնչությամբ: Կցանկանայի նշել, որ դիտարկումները կրում են տեխնիկական բնույթ, և նախագիծը որպես այդպիսին միանգամայն ընդունելի և ողջունելի է:

ԴԻՏԱՐԿՈՒՄՆԵՐ.

1.    Օրենքի 23-րդ հոդվածի 1-ին մասի առաջարկվող նոր խմբագրության մեջ (նախագծի 5-րդ հոդված), առաջին նախադասության սկզբում «Հայկական կոնյակ" և» բառերից հետո առաջարկում ենք ավելացնել «(կամ)» շաղկապը, որպեսզի տվյալ նորմը կիրառվի նաև այն տնտեսավարողներին նկատմամբ, որոնք իրականացնում են միայն կոնյակի սպիրտի կամ միայն կոնյակի արտադրություն:

2.    Օրենքի 50-րդ հոդվածի 5-ին մասում (նախագծի 9-րդ հոդված) սահմանվում է գինեգործական արտադրանքի մնացորդների օտարման նվազագույն գնի պահանջ, որի համար չափանիշ է հանդիսանում խաղողի գնման միջին գինը: Ինչպես հայտնի է խաղողի գնման ժամանակ չափման միավոր է հանդիսանում քաշը (կիլոգրամներով), մինչ դեռ գինեգործական արտադրանքի որոշ մնացորդների (օրինակ` դիրտի) չափման միավոր է հանդիսանում բացարձակ սպիրտի քանակը: Առաջարկվող ձևակերպումներից հստակ չէ, թե ինչպես պետք է համեմատվի տարբեր չափման միավորների ունեցող ապրանքների օտարման գինը, և հնարավոր չէ որոշել, արդյոք նախագծով առաջարկվող նվազագույն գինը համապատասխանում է ներկայումս առկա շուկայական գներին: Առաջարկում ենք նախագծի համապատասխան մասում սահմանել տարբեր չափման միավորներով ապրանքների գների համեմատման մեխանիզմ: Միաժամանակ կարծում ենք, որ օտարման նվազագույն գնի սահմանման ժամանակ պետք է հաշվի առնվեն ներկայումս առկա շուկայական գները:
	1. Ընդունվել է:

2. Ընդունվել է: 
	1. Նախագծի 5-րդ հոդվածով նոր շարադրվող 23-րդ հոդվածի 1-ին մասի «Հայկական կոնյակ և» բառերից հետո լրացվել է «(կամ)» բառը:

2. Հաշվի առնելով սպիրտ պարունակող գինեգործական արտադրանքի իրացման ձևավորված շուկայական գները` նախագծի 5-րդ և 6-րդ կետերը միավորվել են 5-րդ կետում` հետևյալ խմբագրությամբ. «5. Սույն հոդվածի 4-րդ մասով նախատեսված գինու և գինենյութի, ինչպես նաև թորման համար նախատեսված գինեգործական արտադրանքի մնացորդների օտարման նվազագույն գինը, դրանցում պարունակվող 1 լիտր 100 %-անոց սպիրտի հաշվարկով, պետք է կազմի արտադրանքն օտարող տնտեսավարողի կողմից տվյալ տարվա խաղողի բերքից 1 լիտր     100 %-անոց սպիրտի պարունակությամբ գինի ստանալու համար օգտագործված խաղողի ընդհանուր արժեքի 40 տոկոսը` հաշվարկված լիազոր մարմնի կողմից արձանագրված գնման միջին գնով:»   

	12. ՀՀ ԳՆ սննդամթերքի անվտանգության պետա​կան ծառայության պետ,

11.09.2012թ.,
N 01/12.1/1526-12
	Առաջարկություններ և առարկություններ չկան:
	
	

	13. ՀՀ արդարադատության նախարար, 

20.08.2012թ.,

N 01/5107-12
	      1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



 2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

   3. Նախագծում իրավական այլ ակտերի նորմերի անհարկի կրկնություններ առկա չեն:

   4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

   5. Նախագծում անհրաժեշտ բոլոր հարցերը կարգավորված են:

   6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես`

1) Նախագծի 9-րդ հոդվածի 4-րդ մասում «5-րդ» բառից հետո անհրաժեշտ է լրացնել «և 6-րդ» բառերը, քանի որ նախագծով նախատեսված է վերոհիշյալ հոդվածը լրացնել նաև 6-րդ մասով:

2) Նախագծի 12-րդ հոդվածի 1-ին մասում նշված «համարել ուժը կորցրած» բառերն անհրաժեշտ է փոխարինել «ճանաչել ուժը կորցրած» բառերով` հաշվի առնելով «Իրավական ակտերի մասին» ՀՀ օրենքի 71-րդ հոդվածի 1-ին մասի պահանջները:

3) Նախագծի 13-րդ հոդվածի վերնագրում «ԱՆՑՈՒՄԱՅԻՆ ԴՐՈՒՅԹՆԵՐ» բառերն անհրաժեշտ է փոխարինել «ԵԶՐԱՓԱԿԻՉ ՄԱՍ» բառերով` հիմք ընդունելով «Իրավական ակտերի մասին» ՀՀ օրենքի 37-րդ հոդվածի 3-րդ մասի պահանջները:

8. Նախագիծն անհրաժեշտ է համապատաս​խանեցնել սույն եզրակացության  7-րդ կետում նշված օրենսդրական տեխնիկայի պահանջներին
	7. 

1) Ընդունվել է:

2) Ընդունվել է:

3) Ընդունվել է:


	7. 
1) Նախագծի 9-րդ հոդվածի 4-րդ մասում «5-րդ» բառից հետո լրացվել է «և 6-րդ» բառերը:

2) Նախագծի 12-րդ հոդվածի 1-ին մասում նշված «համարել ուժը կորցրած» բառերը փոխարինվել են «ճանաչել ուժը կորցրած» բառերով:
3) Նախագծի 13-րդ հոդվածի վերնագրում «ԱՆՑՈՒՄԱՅԻՆ ԴՐՈՒՅԹՆԵՐ» բառերը  փոխարինվել են «ԵԶՐԱՓԱԿԻՉ ՄԱՍ» բառերով: 


	14. ՀՀ էկոնոմիկայի նախարար, 

14.07.2012թ.,

N 01/10.2.3/3516-12
	    Անհրաժեշտ է նախագծով սահմանել հայկական կոնյակի, աշխարհագրական նշումով գինու կամ խաղողի օղու արտադրության շարժը հաշվառելու, փաստաթղթավորելու և մնացորդների ու իրացման ծավալների մասին լիազոր մարմնին տեղեկատվություն տրամադրելու պահանջի չկատարման դեպքում տվյալ ոլորտում գործող ընկերությունների համար նախատեսվող  պատասխանատվությունը:
	Ընդունվել է:
	     Նախագիծը լրացվել է նոր հոդվածով հետևյալ բովանդակությամբ՝ 

«ՀՈԴՎԱԾ 11. Օրենքի 57-րդ հոդվածի 2-րդ մասի. 

1. 3-րդ կետի «44-րդ հոդվածի 1-ին մասի» բառերը փոխարինել «44-րդ հոդվածի   1-ին և 2-րդ մասերի» բառերով:

2. 3-րդ կետից հետո լրացնել նոր կետ հետևյալ խմբագրությամբ՝

«4) զրկվում է հայկական կոնյակ նշումից գինեգործական այն արտադրանքը, որն արտադրվել է սույն օրենքի 23-րդ, 24-րդ,     27-րդ և 28-րդ հոդվածների դրույթների խախտումներով:»:

	15. ՀՀ ֆինանսների նախարար, 

02.07.2012թ.,

N 1/4.5-2/8708-12
	    Դի​տո​ղություններ և առաջարկություններ չկան:


	
	

	16. ՀՀ բնապահպանության նախարար, 

02.07.2012թ.,

N 1/01.2/11001-12
	     Առաջարկություններ և առարկություններ չկան:
	
	

	17. ՀՀ առողջապահության նախարար, 

27.06.2012թ.,

N ՀԴ/04/6339-12
	     Առարկություններ և առաջարկություններ չկան:


	
	

	18. ՀՀ աշխատանքի և սոցիալական հարցերի նախարար, 

26.06.2012թ.,

N ԱԱ/ՀՄ-2-2/4521-12
	     Առաջարկություններ և առարկություններ չկան:

	
	

	19. Հայկական կոնյակագործների միության տնօրեն, 

18.06.2012թ.

N ՕՍ-12-05
	1. օրենքի նախագծի 5-րդ հոդվածից հանել 5-րդ և 6-րդ մասերը, 

2. նախագիծը լրացնել նոր դրույթներով, որոնցով «Խաղողի հումքով ոգելից խմիչքների մասին» ՀՀ օրենքի 50-րդ հոդվածի և 51-րդ հոդվածի 1-ին մասի ուժի մեջ մտնելու ժամկետները հետաձգվում են մինչև 2018 թվականը, իսկ 51-րդ հոդվածի 2-4 մասերը` մինչև 2015 թվականը: 
	1. Ընդունվել է:

2. Ընդունվել է: 
	    1. Նախագծի 5-րդ հոդվածի 5-րդ և 6-րդ մասերը հանվել են:

    2. Նախագծի 11-րդ հոդվածը լրացվել է նոր 4-րդ և  5-րդ մասերով: 

	20. Հայ գինեգործների միության նախագահ,

15.05.2012թ.


	«Խաղողի հումքով ոգելից խմիչքների մասին» ՀՀ օրենքում կատարված փոփո​խությունների և լրացումների հետ համաձայն ենք, բացի Հոդված 23 կետ 5-ից: Կետի ընդհանուր գաղափարին համամիտ ենք, միայն կարծում ենք, որ 70 տոկոսի փոխարեն պետք է լինի մինչև 30 տոկոս: 
	Ընդունվել է: 
	    Նախագծի 5-րդ հոդվածի 5-րդ և 6-րդ մասերը հանվել են:










